
মনে করে একটি গান উঠল জেগে
নীরব সময়ের বুকের মাঝখানে একটি মাত্র নীলকান্তমণি— তাকে কি দেখতে হবে
গয়নার বাক্সের মধ্যে । বিক্রমাদিত্যের সভায় কবিতা শুনিয়েছেন কবি দিনে দিনে ।
ছাপাখানার দৈত্য তখন
কবিতার সময়াকাশকে দেয় নি লেপে কালী মাখিয়ে । হাইড্রলিক জাতীয় -পেষা কাব্যপিগু
তলিয়ে যেত না গলায় এক-এক গ্রাসে,
উপভোগটা পুরো অবসরে উঠত রসিয়ে ।
হায় রে, কানে শোনার কবিতাকে
পরানো হল চোখে দেখার শিকল, কবিতার নির্বাসন হল লাইব্রেরি-লোকে ;
নিত্যকালের অাদরের ধন পাব্লিশরের হাটে হল নাকাল । উপায় নেই, জটলা-পাকানোর যুগ এটা । কবিতাকে পাঠকের অভিসারে যেতে হয়
পটল-ডাঙার অগ্নিবাসে চড়ে ।
মন বলছে নিশ্বাস ফেলে— আমি যদি জন্ম নিতেম কালিদাসের কালে ।
তুমি যদি হতে বিক্রমাদিত্য আর আমি যদি হতেম— কী হবে বলে ।
জন্মেছি ছাপার কালিদাস হয়ে ।
তোমরা আধুনিক মালবিকা
Sషా

		 এই পাতা শেষ সম্পাদিত হয়েছে ১৭:৪২টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

